
නමාමීශමීශාන  නිර්වාණරූපං
විභුං  ව්යාපකං  බ්රහ්මවේදස්වරූපම්  ।
නිජං  නිර්ගුණං  නිර්විකල්පං  නිරීහං
චිදාකාශමාකාශවාසං  භජේऽහම්  ॥  1 ॥

නිරාකාරමෝංකාරමූලං  තුරීයං
ගිරාජ්ඤානගෝතීතමීශං  ගිරීශම්  ।
කරාලං  මහාකාලකාලං  කෘපාලුං
ගුණාගාරසංසාරපාරං  නතෝऽහම්  ॥  2 ॥

තුෂාරාද්රිසංකාශගෞරං  ගභීරං
මනෝභූතකෝටිප්රභාසී  ශරීරම්  ।
ස්ඵුරන්මෞලිකල්ලෝලිනී  චාරුගංගා
ලසද්භාලබාලේංදු  කංඨේ  භුජංගම්  ॥  3 ॥

චලත්කුංඩලං  ශුභ්රනේත්රං  විශාලං
ප්රසන්නානනං  නීලකංඨං  දයාලුම්  ।
මෘගාධීශචර්මාංබරං  මුංඩමාලං
ප්රියං  ශංකරං  සර්වනාථං  භජාමි  ॥  4 ॥

ප්රචංඩං  ප්රකෘෂ්ටං  ප්රගල්භං  පරේශං
අඛංඩං  භජේ  භානුකෝටිප්රකාශම්  ।
ත්රයීශූලනිර්මූලනං  ශූලපාණිං
භජේऽහං  භවානීපතිං  භාවගම්යම්  ॥  5 ॥

කලාතීතකල්යාණකල්පාංතකාරී
සදාසජ්ජනානංදදාතා  පුරාරී  ।
චිදානංදසංදෝහමෝහාපහාරී
ප්රසීද  ප්රසීද  ප්රභෝ  මන්මථාරී  ॥  6 ॥

න  යාවදුමානාථපාදාරවිංදං
භජංතීහ  ලෝකේ  පරේ  වා  නරාණාම්  ।
න  තාවත්සුඛං  ශාංති  සංතාපනාශං
ප්රසීද  ප්රභෝ  සර්වභූතාධිවාසම්  ॥  7 ॥

න  ජානාමි  යෝගං  ජපං  නෛව  පූජාං
නතෝऽහං  සදා  සර්වදා  දේව  තුභ්යම්  ।



ජරාජන්මදුඃඛෞඝතාතප්යමානං
ප්රභෝ  පාහි  ශාපාන්නමාමීශ  ශංභෝ  ॥  8 ॥

රුද්රාෂ්ටකමිදං  ප්රෝක්තං  විප්රේණ  හරතුෂ්ටයේ  ।
යේ  පඨංති  නරා  භක්ත්යා  තේෂාං  ශංභුඃ  ප්රසීදති  ॥  9 ॥

॥  ඉති  ශ්රීරාමචරිතමානසේ  උත්තරකාංඩේ
ශ්රීගෝස්වාමිතුලසීදාසකෘතං
ශ්රීරුද්රාෂ්ටකං  සංපූර්ණම්  ॥

